JABATAN KEMAJUAN ISLAM MALAYSIA

TEKS KHUTBAH

Tajuk :

MEMELIHARA KESUCIAN ISLAM

Tarikh Dibaca :

15 ZULHIJJAH 1443H/
15 JULAI 2022M

Disediakan oleh :

Jabatan Kemajuan Islam Malaysia




E_Imm Khutbah Jumaat Memelihara Kesucian Islam

I JAKIM
[
u [

luade ] L) 20 Gl

IABAYAN KEMAJUAN ISLAM MALAYSIA

MEMELIHARA KESUCIAN ISLAM
15 ZULHIJJAH 1443H / 15 JULAI 2022

—r- 3‘ Soo
qvi] 4 |
§ e QBN 5o B0 32T
LG o3 of &340 JaT cl 51w &2 u;ﬁ,uut 3 of B4 Jal 2.6

w Ol 23300 ;_’T&yﬁ%iﬁf;ﬁ;@‘maf’;;ﬁ; :
, s e

w s WA S S BPlor Z@S wE P rois PP - I

o il Ay o \.\Sd\ Sty od é)\i}vomm VI Y 3T 4]

e S or @i s 0 - PP - P @t ows s ows s

;L;«Lec.\x Le! .u,é\ ry L}\ & 4ed ks ey 4..5‘?) 4\3\ J@-Lf'u‘_}ﬁ}w

o)‘c)‘w// - /0/ 0// o 2

.dj’J\m XJ\,J utbj AJ)‘ (5}4~ 6@} X,a)‘ 64.\3‘ \j.m\ 64.\3‘

SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan menjauhi
segala larangan-Nya. Mudah-mudahan kehidupan kita sentiasa dinaungi rahmat dan
kasih sayang Allah SWT di dunia dan di akhirat. Bersedialah dengan bekalan yang
secukupnya bagi diri dan ahli keluarga kita untuk menempuhi kehidupan akhirat yang
kekal abadi. Sesungguhnya sebaik-baik bekalan itu ialah takwa. Berikan tumpuan kerana

khutbah pada hari ini akan membicarakan tajuk: “Memelihara Kesucian Islam”.

Sebelum itu, saya ingin menyeru kepada seluruh umat Islam untuk terus mengimarahkan
masjid, melaksanakan amar ma’ruf dan nahi munkar serta memelihara hubungan
silaturrahim. Teruslah bermunajat kepada Allah SWT agar segala ujian dan kesusahan
yang kita hadapi dipermudahkan oleh Allah SWT. Selain itu, teruslah berwaspada dengan

ancaman wabak penyakit seperti Covid-19, influenza dan penyakit-penyakit berjangkit

yang lain. Jagalah kebersihan kerana ia juga merupakan salah satu tuntutan yang sangat

besar dalam Islam.

SIDANG JEMAAH YANG DIRAHMATI ALLAH

Alhamdulillah, kita baru sahaja menyambut hari raya korban atau Aidiladha. Semoga Allah
SWT menerima ibadah korban yang telah kita lakukan dan menjadikan kita dalam
kalangan orang-orang yang bertakwa. Kita doakan juga saudara-saudara kita yang telah
selesai menunaikan ibadah haji di Makkah al-Mukarramah, semoga mereka semua
mendapat haji yang mabrur dan selamat tiba ke tanah air kelak. Nabi SAW pernah

bersabda:

Maksudnya: “Antara umrah kepada umrah lainnya itu akan menghapuskan dosa di antara

keduanya. Dan haji mabrur tidak ada balasannya melainkan Syurga”. (Muttafaq ‘alaih)

SIDANG JEMAAH YANG DIRAHMATI ALLAH,

Baru-baru ini, tular sebuah video tentang penistaan terhadap Islam. la merupakan sebuah
berita yang sangat menyedihkan lantaran pelakunya sendiri ialah seseorang yang
mengaku beragama Islam. Penistaan yang dibuat dalam bentuk komedi kononnya
disambut dengan hilai tawa dari kalangan bukan Islam yang jahil tentang Islam itu sendiri.
Selain itu juga, terdapat pula sebahagian umat Islam lain yang mempertikaikan
pelaksanaan ibadah korban sedangkan ia sememangnya telah jelas salah satu syiar yang
telah disyariatkan kepada kita. Kecelaruan-kecelaruan ini semuanya berlaku tidak lain
berpunca dari kejahilan yang telah menebal dalam diri. Beraninya mereka menista,
menghina dan mempertikaikan syiar dan syariat Islam juga kerana telah hilangnya rasa
malu dalam diri. Sabda Rasulullah SAW:

Maksudnya: “Sesungguhnya antara yang didapatkan manusia dari perkataan (yang
disepakati) para Nabi ialah; “Jika kamu tidak malu, berbuatlah sesukamu”. (Hadis riwayat

Imam al-Bukhari)

Sepatutnya kita berasa sangat bimbang jika Allah SWT menurunkan azab-Nya lantaran
kemungkaran dan kelekaan kita yang mengingkari perintah-Nya. Firman Allah SWT dari
Surah al-A’raaf ayat 97-99 yang dibacakan pada permulaan khutbah tadi bermaksud:

“Patutkah penduduk negeri-negeri itu (bersedap hati) serta berasa aman daripada
kedatangan azab Kami kepada mereka pada malam hari, semasa mereka sedang tidur?
Atau patutkah penduduk negeri-negeri itu (bersedap hati) serta berasa aman daripada
kedatangan azab Kami kepada mereka pada siang hari, semasa mereka sedang leka
bermain-main? Patutkah mereka (bersuka ria) sehingga mereka berasa aman akan
rancangan buruk (balasan azab) yang diatur oleh Allah? Kerana sebenarnya tidak ada
yang berasa aman dari rancangan buruk (balasan azab) yang diatur oleh Allah itu

melainkan orang-orang yang rugi’.

SIDANG JEMAAH YANG DIRAHMATI ALLAH,

Setiap perkara yang berlaku menunjukkan bahawa perlunya kita berpegang teguh dengan
kepada al-Quran dan al-Sunnah sepertimana yang telah diperintahkan oleh Allah SWT.
Inilah yang disebut oleh Rasulullah SAW bahawa umatnya tidak akan sesat jika
berpegang teguh pada keduanya. Inilah juga yang telah diperingatkan oleh Rasulullah
SAW agar “menggigit sunnahnya dengan geraham” yang bermaksud berpegang teguh
dengan ajaran Islam yang sebenar. Sebuah hadis yang direkodkan oleh lbnu Majah:
bahawa telah menceritakan kepadaku Yahya bin Abi al-Mutha’ beliau berkata; aku
mendengar ‘Irbadh bin Sariyah berkata; “Pada suatu hari Rasulullah SAW berdini di
tengah-tengah kami. Baginda memberi nasihat yang sangat menyentuh hati, membuatkan
hati menjadi gemetar, dan berlinangan air mata. Lalu dikatakan; “Wahai Rasulullah!
Engkau telah memberikan nasihat kepada kami satu nasihat perpisahan, maka berilah
kami satu wasiat”. Baginda bersabda: ‘Hendaklah kamu bertakwa kepada Allah,
mendengar dan taat meskipun kepada seorang hamba Habasyi. Dan sepeninggalanku
nanti, kamu akan melihat perselisihan yang sangat dahsyat, maka hendaklah kamu
berpegang teguh dengan sunnahku dan sunnah para khulafaur rasyidin yang mendapat
petunjuk. Gigitlah sunnah itu dengan gigi geraham, dan jangan sampai kamu mengikuti
perkara-perkara (bid’ah) yang dibuat-buat, kerana sesungguhnya semua bid’ah itu adalah

sesat”. (Hadis riwayat Ibnu Majah)



E_Imm Khutbah Jumaat Memelihara Kesucian Islam

Segala perkara berkaitan urusan agama tidak boleh dibahaskan berdasarkan logik akal
semata-mata. la memerlukan kepada disiplin ilmu yang benar dan pemahaman yang jelas
terhadap nas-nas berkaitan. Bahkan bagi orang-orang awam, perlunya mereka merujuk
hal-hal berkaitan agama kepada pihak-pihak yang berautoriti. Firman Allah SWT dalam
Surah al-Nahl ayat 43:

Maksudnya: “Dan tidaklah Kami mengutus Rasul-rasul sebelummu (wahai Muhammad),
melainkan dari kalangan orang-orang lelaki, yang Kami wahyukan kepada mereka. Oleh
itu bertanyalah kamu (wahai golongan musyrik) kepada orang-orang yang
berpengetahuan agama jika kamu tidak mengetahui”.

Selain itu juga, Rasulullah SAW telah memberi amaran bahawa jika orang-orang jahil
berbicara tentang hukum-hakam agama, mereka telah sesat bahkan menyesatkan orang
lain pula. Sabda Rasulullah SAW:

Maksudnya: “Sesungguhnya Allah SWT tidak menghapus ilmu pengetahuan dengan
cara mengambil sekaligus daripada hamba-hamba-Nya. Tetapi Allah SWT menghapus
ilmu pengetahuan itu dengan kematian ulama sehingga tiada lagi orang yang alim. Ketika
itu orang ramai melantik ketua-ketua mereka dari kalangan orang yang jahil dan apabila
mereka ditanya mereka memberi fatwa dengan sewenang-wenangnya tanpa
berpandukan ilmu pengetahuan. Maka mereka sesat lagi menyesatkan orang lain”. (Hadis

Riwayat Imam al-Bukhari dan Muslim)

SIDANG JEMAAH YANG DIRAHMATI ALLAH,

Khatib ingin membawakan sebuah lagi kisah yang mencetuskan Perang Bani Qainuga’.
Kisahnya berlaku ketika seorang Muslimah berniaga di pasar Yahudi Bani Qainuga’. Lalu
puak-puak Yahudi Bani Qainuga’ cuba menganggu Muslimah itu. Mereka cuba menarik

nigab yang menutup wajah Muslimah itu dan cuba dilawan oleh Muslimah dengan kudrat

hawanya. Seorang tukang emas Yahudi yang berniaga di sebelah Muslimah itu pula
secara diam-diam mengikat belakang baju Muslimah itu di tempat dia duduk. Apabila
Muslimah itu bangun, terdedahlah auratnya. Para Yahudi ketawa sepuas hati mereka.
Muslimah itu menjerit mohon bantuan dan segera disahut seorang lelaki Muslim. Dia terus
menerkam tukang emas Yahudi itu dan membunuhnya. Bertambah panaslah orang-orang

Yahudi yang menyaksikan adegan tersebut. Lalu lelaki itu dibunuh beramai-ramai.

Mengambil iktibar dari segala peristiwa yang telah berlaku, setiap umat Islam perlu
memantapkan pegangan akidah agar mampu berhadapan dengan kewujudan banyak
aliran pemikiran yang merebak dalam masyarakat Islam hari ini. Para bapa dan ibu
bertanggungjawab memberi didikan agama yang sempurna kepada anak-anak mereka
selain menunjukkan contoh teladan yang baik berasaskan nilai-nilai Islam yang sebenar.
Setiap umat Islam juga bertanggungjawab mempertahankan kesucian Islam daripada

dinista dan dinoda.

Penistaan terhadap ajaran Islam tidak boleh dipandang remeh lebih-lebih lagi jika dibuat
oleh umat Islam sendiri. Kita berdoa agar Allah SWT memelihara kita dan ahli keluarga
dijauhkan dari kejahilan dan kesesatan. Panjatkan juga doa agar mereka semua diberi

petunjuk hidayah untuk bertaubat dan kembali kepada ajaran Islam yang sebenar.

Justeru, mengakhiri khutbah pada hari ini, saya ingin meninggalkan beberapa pesanan:
Pertama: Berusahalah memperbaiki segala amal soleh agar ia diterima di sisi Allah
SWT.

Kedua: Penistaan terhadap Islam yang berlaku berpunca daripada kejahilan dan
hilangnya rasa malu dalam diri. Maka, para bapa dan ibu bertanggungjawab memberikan
didikan Islam yang sempurna kepada anak-anak dan menunjukkan contoh teladan yang
baik kepada mereka.

Ketiga: Setiap umat Islam wajib mempertahankan kesucian Islam daripada dinista

dan dinoda.

Renungkanlah firman Allah SWT dalam Surah al-Taubah ayat 65-66:

Maksudnya: “Dan jika engkau bertanya kepada mereka (tentang ejek-ejekan itu) tentulah
mereka akan menjawab: "Sesungguhnya kami hanyalah berbual dan bermain-main".
Katakanlah: "Patutkah nama Allah dan ayat-ayat-Nya serta Rasul-Nya kamu memperolok-
olok dan mengejeknya?". Janganlah kamu berdalih (dengan alasan-alasan yang dusta),
kerana sesungguhnya kamu telah kufur sesudah kamu (melahirkan) iman. Jika Kami
maafkan sepuak dari kamu (kerana mereka bertaubat), maka Kami akan menyeksa puak

yang lain, kerana mereka adalah orang-orang yang terus bersalah”.

KHUTBAH KEDUA

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Ya Allah! Cukupkanlah kami dengan
rezeki yang halal dan jauhkanlah kami dari rezeki yang haram. Cukupkanlah kami dengan
kurniaan-Mu dari bergantung kepada selain-Mu. Hindarkanlah kami dari sebarang fitnah,
bala bencana, waba' penyakit, perbuatan-perbuatan keji dan munkar, seperti rasuah,
salah guna kuasa dan hiburan yang melalaikan. Hanya kepada-Mu jua Ya Allah, tempat
kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

